
REGLUR 

um orlof kennara og skólastjóra við framhaldsskóla. 

1. gr. 

Um orlofsumsókn. 

Umsókn um orlof skal vera á eyðublaði, sem menntamálaráðuneytið lætur gera. 

Umsókn um orlof á næsta skólaári sendist ráðuneytinu fyrir 1. nóvember. Í umsókn skal 

taka fram eftirfarandi: 

a) Tilgreina skal menntastofnun og námsgrein eða námsgreinar þegar er um að ræða 
reglulegt nám. Sé ekki um reglulegt nám að ræða, heldur styttri námskeið eða annars 

konar námsdvöl, skal gera ítarlega grein fyrir tilhögun námsins. 
b) Hvort umsækjandi hefur sótt um eða fengið styrk til fararinnar frá öðrum en 

menntamálaráðuneytinu. 

c) Hvort umsækjandi hefur áður fengið orlof eða styrk frá menntamálaráðuneytinu eða 
fyrir milligöngu þess. 

d) Hvort umsækjandi hefur áður sótt um orlof, en ekki fengið. 
e) Aðrar upplýsingar, sem umsækjandi telur skipta máli. 

2. gr. 
Skilyrði fyrir veitingu orlofs. 

Umsækjandi sem æskir orlofs, skal fullnægja eftirfarandi skilyrðum og skuldbindingum: 

a) Hafa gegnt kennaraembætti í 10 ár samtals, miðað við fullt starf, til að fá orlof allt að 
einu ári með föstum embættislaunum. Ekki skiptir máli á hvaða skólastigi viðkomandi 
hefur kennt. Gegni kennari tímabundinni námstjórn á vegum menntamálaráðuneytisins 

telst sá tími jafngilda starfstíma við kennslu. 
b) Hafa gegnt kennaraembætti í 5 ár samtals, miðað við fullt starf, til að fá allt að hálfu 

orlofi með föstum embættislaunum. 
c) Sá sem gegnir eða hefur gegnt hlutastöðu, þó eigi minna en hálfu starfi, þann árafjölda 

sem tilskilinn er í a- og b-liðum (10 ár og 5 ár), á rétt á að sækja um orlof. Ef orlof er 
veitt verða launin á orlofstímanum í hlutfalli við starfstímalengd, annars vegar miðað við 
fullt starf í 10 ár (a-liður), hins vegar miðað við fullt starf í 5 ár (b-liður). 

d) Umsækjandi skuldbindur sig til að starfa að skólamálum eða kennslu á vegum ríkisins 
a. m. k. þrjú ár að orlofi loknu. 

e) Innan 6 mánaða frá því að orlofi lauk skal orlofsþegi senda menntamálaráðuneytinu 

skýrslu um störf sín og nám á orlofstímanum. Skýrslan skal miðuð við að unnt sé að 

birta hana síðar, og hefur ráðuneytið til þess fulla heimild. 

Enginn getur á starfsævi sinni fengið hærri fjárhæð í orlofslaun en nemur tveggja ára 

embættislaunum enda sé ekki öðruvísi kveðið á í lögum um viðkomandi skólastofnun. 

3. gr. 
Afgreiðsla umsókna. 

Stefnt skal að því að afgreiðsla orlofsumsókna vegna næsta skólaárs fari fram fyrir lok 
desembermánaðar ár hvert. 

Réttur ráðuneytisins til endurheimtu fyrnist á einu ári frá því að ráðuneytinu var 

tilkynnt um brottför úr starfi.

4. gr. 
Orlof í sérstöku skyni. 

Menntamálaráðuneytið getur auglýst eftir umsækjendum til að leggja fyrir sig sérstakt, 
tiltekið nám, gegn veitingu orlofs og/eða styrkja. 

Umsækjendur um slík orlof og/eða styrki skulu fullnægja þeim skilyrðum, sem tilgreind 

eru í 2. gr., liðum b—e. 
5. gr. 

Um styrki veitta af orlofsfé. 

Ef fé er veitt til í fjárlögum getur ráðuneytið veitt styrki þeim sem orlof hafa fengið. 

Umsóknir um slíka styrki skulu hafa borist ráðuneytinu fyrir 15. mars, og skal þar greina 

ástæður fyrir umsókninni, t. d. kostnað vegna ferðalaga, skólagjöld, húsnæðiskostnað o. fl. 

Menntamálaráðuneytið lýkur afgreiðslu þeirra styrkumsókna fyrir 15. apríl. 

6. gr. 

Um missi orlofsfjár eða endurgreiðslu. 

a) Vanræki orlofsþegi að skila skýrslu um nám sitt og starf á orlofstímanum sbr. 2. gr., e- 

lið, og/eða hafi orlofi ekki verið varið eins og lög og reglugerð mæla fyrir um, getur það 
varðað launamissi fyrir orlofstímabilið, svo og endurgreiðslu styrkja. Ef 
menntamálaráðuneytið ákveður að endurheimta laun og/eða styrk orlofsþega, skal 

krafa um það gerð innan 1'% árs frá lokum orlofstímabils. 
b) Nú hættir orlofsþegi störfum að kennslu eða öðrum skólamálum áður en 3 ár eru liðin 

frá lokum orlofs og án þes að knýjandi ástæður séu fyrir hendi og getur þá 

menntamálaráðuneytið krafist endurgreiðslu á orlofslaunum og/eða styrkjum í hlutfalli 

við, hve lengi orlofsþeginn hefur starfað að orlofi loknu. Áður en ákvæði þessu er beitt, 

leitar ráðuneytið eftir rökstuddri greinargerð orlofsþega um ástæður fyrir því að hann 

hætti störfum og einnig skal leita umsagnar nefndar þeirrar er starfar samkvæmt 7. gr. 

þessarar reglugerðar. 

Ef kennari sem veitt hefur verið orlof hættir við að nýta orlofið eftir að lokið er 
tilkynningarfresti sem ráðuneytið setur og gildum forföllum að mati ráðuneytisins er ekki til 

að dreifa, getur það varðað hann missi orlofsréttar allt að fimm næstu árum. 

7. gr. 

Um úthlutun orlofs og styrkja. 

Fimm manna nefnd, sem menntamálaráðuneytið skipar, gerir tillögur til ráðuneytisins 

um úthlutun orlofs og styrkja. Nefndin skal þannig skipuð: Tveir skipaðir af ráðuneytinu án 
tilnefningar og skal annar jafnframt vera formaður nefndarinnar, tveir skulu skipaðir skv. 

tilnefningu Hins íslenska kennarafélags og einn samkvæmt tilnefningu Kennarasambands 
Íslands úr hópi kennara sem kenna á framhaldsskólastigi. Skipunartímabil nefndarinnar er 4 
ár. Nefndin skal m. a. taka tillit til eftirfarandi atriða: 

a) Hvers konar nám umsækjendur stunda og hversu það muni nýtast viðkomandi stofnun 

eða skólakerfinu í heild. Orlof skal einungis veitt til náms sem tengist kennslusviði 
umsækjanda eða öðrum greinum sem hann kann að hafa kennsluréttindi í, sbr. þó 4. gr. 

b) Hvort umsækjandi hafi áður lagt fram fullgilda orlofsumsókn, en ekki fengið eða getað 
notað sér orlofið. 

c) Nefndin metur í hverju einstöku tilfelli, hvort starfsaldur skuli ráða röð annars 

jafngildra umsókna. Ennfremur hvort tekið skuli tillit til stundakennslu sem viðkom- 

andi kann að hafa innt af hendi áður en hann hlaut fastráðningu. 
d) Stefnt skal að því að orlof dreifist eðlilega milli skólastofnana. 
e) Nú sækja hjón, sem bæði fullnægja orlofsskilyrðum, um orlof samtímis samkvæmt 2. 

gr., a-, b- eða c-liðum. Má þá veita báðum orlof, enda meti ráðuneytið gild rökin fyrir 

því að bæði hljóti orlof samtímis.

8. gr. 
Yfirlitsskýrsla um orlofsveitingar. 

Að loknu hverju orlofsári gerir menntamálaráðuneytið skýrslu um orlofsveitingar og 

skulu þar m. a. koma fram eftirfarandi upplýsingar um orlofsþega: 

a) Nafn, starfsaldur við kennslu og vinnustaður. 

b) Lengd orlots. 
c) Áður fengið orlof. 

d) Hvar og hvernig orlofinu var háttað. 

e) Tölulegar upplýsingar um heildarfjárveitingu til orlofs og styrkja, svo og fjöldi 

orlofsumsókna á orlofsárinu. 

9. gr. 

Reglur þessar öðlast þegar gildi. 

Menntamálaráðuneytið, 28. desember 1983. 

Ragnhildur Helgadóttir. 

Arni Gunnarsson. 

Nr. 428 13. nóvember 1984 

REGLUGERÐ 

um sérstakt línusvæði út af Melrakkasléttu. 

1. gr. 

A tímabilinu 20. nóvember 1984 til 31. janúar 1985 eru allar togveiðar bannaðar á svæði 

út af Melrakkasléttu, sem markast af línum, sem dregnar eru á milli eftirgreindra punkta: 

a. 66759'6 N 15953'5 V 

b. 67%06'8 N 1550'5 V 

c. 67700'4 N 15937'5 V 

d. 67707'4 N 15934'0 V 

2. gr. 

Með mál út af brotum á reglugerð þessari skal farið að hætti opinberra mála og varða 
brot viðurlögum samkvæmt ákvæðum laga nr. 81 31. maí 1976 um veiðar í fiskveiðilandhelgi 

Íslands. 

3. gr. 

Reglugerð þessi er sett samkvæmt ákvæðum laga nr. $1 31. maí 1976, um veiðar í 

fiskveiðilandhelgi Íslands til þess að öðlast þegar gildi og birtist til eftirbreytni öllum þeim, 

sem hlut eiga að máli. 

Sjávarútvegsráðuneytið, (3. nóvember 1984. 

F.h.r. 

Þorsteinn Geirsson. 

Jón B. Jónasson.


